
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
লক্ষ্মীর পরীক্ষা




তৃতীয়া




   বুড়ি ঠানদি

জুড়ে দিলে তা'র কান্না অস্ত্র

নিয়ে গেল কত শীতের বস্ত্র।





চতুর্থী




বুড়ি মাগী তা’র শীত কি এতই?

কাঁথা হ'লে চলে নিয়ে গেল লুই।

আছে সেটা শেষে চোরের ভাগ্যে,

এ যে বাড়াবাড়ি।





প্রথমা




    সে কথা যাগগে।





চতুর্থী




না না তাই বলি হওনাকো দাতা,

তা বলে' খাবে কি বুদ্ধির মাথা?

যত রাজ্যের দুঃখী কাঙাল

যত উড়ে মেড়া খােট্টা বাঙাল

কানা খোঁড়া নুলাে যে আসে মরতে

বাচ বিচার কি হবে না করতে?





তৃতীয়া




দেখ না ভাই সে গােপালের মাকে

দু টাকা দিলেই খেয়ে পরে' থাকে

